
– Tað er einki at tosa um. 
Vit spældu ímóti klassaliði, 
og vit runnu alla tíðina 
aftaná. Avbjóðingin verður 
neyvan eins stór, tá ið KÍ 
kemur at vitja.

Í Klaksvík er lagið fram­
vegis hampuligt, hóast 
marginalirnir avgjørt ikki 
hava verið við tvær tær sein­
astu ferðirnar. Tá hava fýra 
stig verið undir borðinum, 
men úrtøkan var bara eitt 
stig – javnleikurin í Runavík.

– Vit harmast um, at tað 
ikki hevur myndað seg so­
leiðis, sum vit halda okkum 
hava havt uppiborið, men 
vit fella ikki í fátt, og sjálv­
andi ætla vit okkum trý stig 
á Toftum, sigur Eyðun Klak­
stein, venjari hjá KÍ.

EB/Streymur 
trýr uppá tað

Dómari: Páll Augustinussen

Arnbjørn Hansen og EB/
Streymur funnu sunnudagin 
stevið. Hóast tað er langt 
fram í oddin, so hava teir í 
Sundalagnum ikki avskrivað 
møguleikan fyri, at tað enn 
eina ferð skal eydnast teim­
um at lyfta seg so mikið, at 

teir verða við í kappingini 
um meistaraheitið, og at tað 
harvið ikki bara vera feløgini 
í Gundadali, sum fara at 
stríðast um gullið.

Eftir 5-0 á heimavølli ímóti 
AB var hetta niðurstøðan 
hjá liðformanninum Gert 
Hansen:

– Tað eru átta stig fram til 
B36. Tað er nógv, men kapp­
ingin er framvegis ung, og 
tað er ikki ómøguligt.

Nú fær EB/Streymur 

vitjan av Víkingi og Finni 
Justinussen, sum loks­
ins funnu stevið, tá ið tað 
eydnaðist at vinna sannfør­
andi heimasigur á NSÍ:

– Tað ræður um at fáa 
gongd á. Hesa ferð eydnaðist 
tað, og hetta er gott grundar­
lag at fara norður til Streym­
nesar at spæla torføra úti­
dystin ímóti EB/Streymi, 
segði Finnur Justinussen.

Svongdin stór 
í Fløtugerði

Dómari: Rói Jacobsen

Hjá AB hevur gongdin verið 
syndarlig, síðani tað í fyrsta 
umfari eydnaðist at vinna 
fulla úrtøku í Gøtu. Argja­
menn eru á niðurflytingar­
plássi, og málmunurin er 7-21! 
Tølini siga, at tað er soltið í 
framrættaða partinum, og 
at tað er heilt galið í verjuni. 
Tí hevur AB í vikuni fingið 
Dimitrije Jankovic aftur 
henda vegin. Hann hevur 

í vikuni vant á Argjum, og 
hann verður við í ferðalag­
num til Fuglafirðar.

Í Fuglafirði kennist tað 
sum stórt vónbrot, at tað 
ikki eydnaðist at vinna fulla 
úrtøku á Skála. Higartil hev­
ur tað ikki hilnast so væl hjá 
silvurvinnarunum, sum tað 
gjørdi í fjør. Tað er framvegis 
ikki so langt fram til bronsu­
plássið og altjóða luttøku í 
2015.

Millum áskoðararnar 
hesa ferð vera teir, sum í 1979 
tryggjaðu felagnum fyrsta 
og higartil einasta FM heitið.

joannes@sosialurin.fo

ítróttur
VIT TIPPA

André Olsen
tippar...

1: Heimasigur   X: Javnleikur   2: ÚtisigurFótbóltsserfrøðingarnir hjá Miðlahúsinum tippa umførini í Effodeildini

Effodeildin støðan
nr. 	 lið	 dystir	 vunni	 javnt	 tapt	 + mál	 - mál	 +/-	 stig

1	 B36	 8	 6	 2	 0	 22	 10	 +12	 20 
2	 HB	 8	 5	 3	 0	 20	 6	 +14	 18
3	 KÍ	 8	 4	 1	 3	 12	 11	 +1	 13 
4	 EB/Streymur	 8	 3	 3	 2	 14	 9	 +5	 12
5	 NSÍ	 8	 3	 2	 3	 12	 11	 +1	 11 
6	 ÍF	 8	 3	 2	 3	 15	 15	 0	 11
7	 Víkingur	 8	 2	 4	 2	 10	 9	 +1	 10 
8	 B68	 8	 1	 2	 5	 6	 16	 -10	 5
9	 Skála	 8	 0	 4	 4	 5	 15	 -10	 4 
10	 AB	 8	 1	 1	 6	 7	 21	 -14	 4

1 x 2 1 x 2 1 x 2 1 x 2 1 x 2

ÍF
(Undan fjórðingsfinaluni)

Skaddur: Høgni Zachariassen 
(Lærkrikin, óvist)

KÍ
Allir mans tøkir

NSÍ
Allir mans tøkir

Skála
Skaddur: Poul N. Poulsen 

(liðbandsskaði, óvist)

Víkingur
Skaddur: Dánial Pauli Lervig

(liðband í fótinum, óvist)

Sunnudagin

Kl. 15:00

Sunnudagin

Kl. 15:00

Vælkoyrandi oddaliðið, B36, vitjar nú í Runavík

fótbóltur


